Risalah Maklumat Ubat Untuk Pengguna (RiMUP)

DICOMET CZ CREAM

Dimethicone, Calamine, Zinc Oxide (20% w/w / 4% w/w / 3% w/w)

Apakah kegunaan Dicomet CZ Cream

Ia digunakan untuk mencegah dan merawat
masalah kulit biasa seperti ruam, ekzema,
ruam lampin, dan luka akibat tekanan (luka
baring).

Bagaimana Dicomet CZ Cream berfungsi
Bahan-bahan aktif dalam ubat ini ialah
dimethicone, calamine, dan zinc oxide.
Dimethicone mempunyai sifat kalis air yang
membantu  melindungi  kulit  dengan
membentuk satu lapisan penghalang bagi
memastikan ~ kawasan  yang  terjejas
terlindung daripada luka atau kerengsaan.
Manakala calamine dan zinc oxide
mempunyai sifat astringen sederhana yang
membantu membentuk lapisan pelindung
pada kulit yang melegakan, mempercepat
penyembuhan kulit, dan mengurangkan
kerengsaan.

Sebelum menggunakan Dicomet CZ
Cream

- Bila tidak boleh menggunakan

Jangan gunakan Dicomet CZ Cream jika
anda hipersensitif kepada dimethicone,
calamine, zinc oxide, atau sebarang bahan
lain yang terkandung dalam wubat ini
(disenaraikan dalam Maklumat Lanjut).

- Sebelum mula menggunakan
Periksa dengan doktor atau ahli farmasi anda
sebelum menggunakan Dicomet CZ Cream.

Mengandung dan menyusukan anak
Dapatkan nasihat doktor atau ahli farmasi
jika anda mengandung, merancang untuk
mengandung atau sedang menyusukan anak
sebelum menggunakan sebarang ubat.

- Jika mengambil ubat-ubat lain

Beritahu doktor anda jika anda mengambil
sebarang ubat lain, termasuk ubat yang dibeli
tanpa preskripsi dari farmasi, pasar raya,
atau kedai makanan kesihatan.

Cara menggunakan Dicomet CZ Cream

- Berapa banyak harus digunakan

Pengambilan topikal.

Gunakan secukupnya pada kawasan kulit
yang terjejas.

- Bila perlu digunakan

Gunakan Dicomet CZ Cream dua kali
sehari, atau mengikut arahan doktor atau ahli
farmasi anda.

-Berapa lama perlu digunakan

Dicomet CZ Cream hendaklah digunakan
untuk tempoh yang disyorkan oleh doktor
atau ahli farmasi anda.

- Jika anda terlupa menggunakan

Sapu dos yang tertinggal sebaik sahaja anda
teringat. Sekiranya sudah hampir waktu
untuk dos seterusnya, abaikan dos yang
tertinggal dan teruskan menyapu ubat
mengikut jadual seperti biasa. Jangan sapu
dos berganda untuk menggantikan dos yang
tertinggal.

- Jika menggunakannya secara berlebihan
(terlebih dos)

Hubungi doktor anda dengan segera atau
pergi ke Jabatan Kecemasan hospital
terdekat sekiranya anda atau sesiapa telah
menggunakan dos berlebihan atau tidak
sengaja tertelan ubat ini. Ini perlu dilakukan
walaupun tiada sebarang tanda keracunan
atau rasa tidak selesa, kerana anda mungkin
memerlukan perhatian perubatan segera.

Semasa menggunakan Dicomet CZ Cream

- Perkara yang perlu dilakukan

e Beritahu semua doktor, doktor gigi, dan ahli
farmasi yang merawat anda bahawa anda
sedang menggunakan Dicomet CZ Cream.

e Beritahu doktor anda dengan segera jika anda
hamil semasa menggunakan ubat ini.

-Perkara yang tidak boleh dilakukan

e Jangan berhenti menggunakan ubat kecuali
atas nasihat doktor anda.

e Jangan mengambil sebarang ubat baharu
tanpa berbincang dengan doktor anda.

e Jangan berikan Dicomet CZ Cream kepada
individu lain, walaupun mereka mempunyai
simptom atau masalah seperti anda.

-Perkara yang perlu diberi perhatian

Jika anda mengalami sebarang kesan
sampingan, kerengsaan atau jangkitan, rujuk
kepada doktor atau ahli farmasi anda untuk
mendapatkan nasihat.

Untuk kegunaan pada kulit luar sahaja (tidak
boleh ditelan atau digunakan di dalam
badan).

Jangan sapu pada luka terbuka, kulit yang
luka, atau kawasan yang mengalami
keradangan teruk.

Elakkan daripada terkena atau masuk ke
dalam mata kerana boleh menyebabkan
kerengsaan.

Kesan-kesan sampingan

Tiada kesan sampingan yang dilaporkan
bagi penggunaan Dicomet CZ Cream. Sila
rujuk kepada doktor atau ahli farmasi jika
anda mengalami kesan sampingan semasa
menggunakan ubat ini.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan melalui laman web
npra.gov.my [Consumers— Reporting Side
Effects to Medicines (ConSERF) or
Vaccines (AEFI)].
Cara penyimpanan dan
Dicomet CZ Cream

pelupusan

- Penyimpanan
Simpan pada atau di bawah suhu 30°C.

- Pelupusan
Ubat-ubatan  tidak  harus  dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara untuk melupuskan ubat yang
tidak diperlukan lagi. Langkah-langkah ini
dapat membantu melindungi alam sekitar.

Maklumat Lanjut

- Rupa dan warna produk
Krim licin berwarna merah jambu pudar.

-Bahan-bahan kandungan

- Bahan aktif
¢ Dimethicone

e Calamine
e Zinc Oxide

- Bahan tidak aktif
e Chlorocresol

Cetostearyl Alcohol
Deionised Water

White Soft Paraffin
Propylene Glycol
Cetomacrogol 1000
EDTA (Disodium Edetate)

